
Brigadier-ᐅᓇᑕᖅᑐᒃᓴᐃᑦ ᐊᖓᔪᖅᑳᖓ; ᐅᓇᑕᖅᑐᒃᓴᐃᑦ, ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐃᑦ, 

ᖃᐃᖁᔭᐅᓯᒪᔪᑦ; ᖃᑕᙳᑎᒃᑲ ᐱᖃᓐᓇᕆᔭᒃᑲᓗ 

 

ᐅᓐᓄᒃᑯᑦ. 

 

ᐊᓕᐊᓇᐃᒍᓱᒃᐳᖓ ᐅᓐᓄᒃ ᑕᕝᕙᓃᖃᑎᒋᔪᓐᓇᕋᔅᓯ. ᑲᒥᓯᓇᐅᓪᓗᖓ ᓄᓇᕗᒻᒧᑦ, 

ᐅᐱᒍᓱᑦᑎᐊᖅᐳᖓ ᑕᑯᔪᓐᓇᕋᒪ ᐃᓚᒋᔭᐅᔪᓐᓇᖅᖢᖓᓗ ᐱᓕᕆᑎᓪᓗᓯ ᐱᒋᐊᒃᑲᓐᓂᕈᑕᐅᓪᓗᓂ 

ᓴᙱᒃᑎᒋᐊᕈᑕᐅᔪᒥᒃ ᑲᓇᑕᒥᐅᑕᐅᖃᑎᓐᓄᑦ ᐊᒻᒪ ᐅᐱᒍᓱᑦᑎᐊᖅᐳᖓ ᓇᖏᖃᑕᐅᔪᓐᓇᕋᒪ 

ᐃᓕᔅᓯᓐᓂ. 

 

ᐱᒻᒪᕆᐊᓗᖕᒥᒃ ᐃᒃᐱᒍᓱᓕᖃᑦᑕᖅᐳᖓ ᑲᓇᑕᐅᑉ ᓇᓗᓇᐃᒃᑯᑕᖓᓂ ᑕᑯᔭᕌᖓᒪ. 

ᐅᐱᒍᓱᖕᓇᑦᑎᐊᖃᑦᑕᕐᒪᑦ ᑲᓇᑕᒥᐅᑕᐅᖃᑕᐅᓂᑦᑎᓐᓄᑦ ᐊᑯᓐᓇᔅᓯᓐᓂ. ᐃᓱᒪᒋᔭᑎᑦ 

ᑲᓇᑕᒥᐅᑕᖃᑕᐅᓂᕐᓄᑦ ᐃᒃᐱᒋᖃᓯᐅᑎᑦᑎᐊᕆᕙᒃᑲ.  

 

ᐱᓕᕆᐊᒃᓴᕆᔭᓯ ᓄᓇᑦᑎᓐᓂ ᐃᒪᑦᑎᓐᓂᓗ ᓴᐳᔾᔨᓯᒪᓂᖅ ᐊᒻᒪ ᑕᑯᒃᓴᐅᑎᑦᑎᓂᖅ 

ᐱᔪᓐᓇᕐᓂᕆᔭᑦᑎᓐᓂ ᑕᒫᓂ ᐊᖏᔪᐊᓗᖕᒥ ᐱᐅᔪᒻᒪᕆᐊᓗᖕᒥᓪᓗ ᐅᑭᐅᖅᑕᖅᑐᒥ 

ᐅᔾᔨᕆᔭᐅᙱᑦᑑᔪᓐᓇᙱᒻᒪᑦ.  

 

ᐃᓕᔅᓯ, ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐅᔪᓯ ᐃᑲᔪᖅᑎᓪᓗᐊᑕᕆᔭᐅᕗᓯ, ᑐᙵᕕᐅᓪᓗᓯ ᑲᓇᑕᒥ 

ᐅᓇᑕᖅᑐᒃᓴᓂᒃ ᐅᑭᐅᖅᑕᖅᑐᒥ. 

 

ᓄᓇᕗᒻᒥ ᐊᖏᒻᒪᕆᒃᓯᒪᓂᔅᓯᓐᓄᑦ ᖃᐅᔨᒪᓂᕆᔭᔅᓯᓗ ᐊᔪᕐᓇᕈᓐᓃᕈᑕᐅᕙᒃᐳᖅ ᑲᓇᑕᒥ 

ᐱᔪᓐᓇᕐᓂᕆᔭᑦᑎᓐᓂ ᓄᓇᑦᑎᓐᓂ 20%-ᖓ ᑲᓇᑕᐅᑉ ᓄᓇᖁᑖᓂ ᐊᒻᒪ 70% ᑲᓇᑕᐅᑉ 

ᓯᒡᔭᖓᓂ. 

ᖃᐅᔨᓴᕐᓗᒍ ᓴᖅᑭᑎᑕᐅᓂᐊᓕᖅᐸᑦ 



 

 

 

ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐅᓪᓗᓯ ᐅᓇᑕᖅᑐᒃᓴᓄᑦ ᑕᑯᔾᔪᑕᐅᕗᓯ ᑐᓵᔾᔪᑕᐅᓪᓗᓯᓗ 

ᐅᑭᐅᖅᑕᖅᑐᒥ, “ᓇᐅᑦᑎᖅᓱᖅᑏᑦ” ᐅᖃᐅᓯᖅᑕᖓ ᐅᖃᖅᓯᒪᖕᒪᑦ. ᐃᑲᔪᖅᑐᐃᓂᕆᔭᓯ 

ᐱᔪᓐᓇᕐᓂᖏᓐᓄᑦ ᓇᐅᑦᑎᖅᓱᕐᓂᖏᓐᓄᓪᓗ ᐊᑐᕐᓂᖃᓪᓚᕆᖕᒪᑕ. ᑲᓇᑕᐅᑉ ᐅᓇᑕᖅᑐᒃᓴᖁᑎᖏᑦ 

ᐃᑲᔪᖃᑦᑕᖅᐸᓯᐅᒃ ᓄᓇᑦᑎᓐᓂ ᓴᐳᔾᔨᓇᓱᒃᑎᓪᓗᑕ ᐊᒻᒪ ᓴᐳᔾᔨᓯᒪᓂᕐᒧᑦ ᑲᓇᑕᒥ 

ᖁᐊᖅᓵᕐᓇᖅᑎᑦᑎᑦᑕᐃᓕᒪᓂᕐᒧᑦ ᑭᓯᐊᓂᓕ ᐅᖓᑎᒃᑲᓐᓂᐊᓄᑦ ᐱᓕᕆᖃᑦᑕᖅᐳᓯ. 

 

ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐃᑦ ᑕᑯᒃᓴᐅᑎᑦᑎᕙᒃᐳᑦ ᐊᓯᒥᖕᓂᒃ ᐃᒃᐱᒍᓱᑦᑎᐊᕐᓂᕐᒥᖕᓂᒃ, 

ᓄᓇᒥᖕᓂᒃ, ᓄᓇᕗᒻᒥ ᑲᓇᑕᒥᓗ. ᓯᕗᓕᖅᑎᐅᕗᓯ ᓄᓇᔅᓯᓐᓂ, ᐃᑲᔪᕋᓱᐃᓐᓇᖃᑦᑕᖅᖢᓯ 

ᐱᔭᕆᐊᖃᖅᑐᖃᓕᕌᖓᑦ.  

 

ᐃᓕᓴᐃᔨᒋᔭᐅᓪᓗᓯ, ᑲᔪᖏᖅᓴᐃᔨᐅᓪᓗᓯ, ᐊᒻᒪ ᐊᖓᔪᖅᑳᖑᓪᓗᓯ ᓄᑲᖅᖡᑦ 

ᐅᓇᑕᖅᑐᒃᓴᙳᐊᖏᓐᓄᑦ ᐃᓕᓐᓂᐊᖅᑎᑦᑎᕙᓪᓕᐊᕙᒃᐳᓯ ᑎᓕᐅᕆᕙᒃᖢᓯᓗ ᖃᐅᔨᒪᔭᔅᓯᓐᓂᒃ 

ᐊᔪᕆᖅᓲᔾᔨᕙᒃᖢᓯ ᐃᓕᖅᑯᓯᑐᖃᖅᑎᒍᑦ ᐊᒻᒪ ᒫᓐᓇᒧᑦ ᑐᕌᖓᔪᓂᒃ. ᑖᒃᑯᐊ ᒪᒃᑯᒃᑐᑦ ᐃᓄᐃᑦ 

ᑕᑯᖃᑦᑕᖅᐳᑦ ᖃᓄᖅ ᐃᓕᓴᐃᓂᖅ ᐊᒻᒪ ᐊᔪᕆᖅᓲᔾᔨᓂᖅ ᖃᓄᐃᓕᐅᖅᑎᑦᑎᔪᓐᓇᕐᒪᖔᑦ 

ᐋᖅᑭᒋᐊᕈᑕᐅᔪᓐᓇᕐᓂᖓᓂᓪᓗ ᐃᓅᓯᑦᑎᓐᓄᑦ ᐅᑭᐅᖅᑕᖅᑐᒥ.    

 

ᐃᓚᖏᓐᓂᒃ ᐅᓪᓗᓂᒃ ᓲᕐᓗ ᑲᓇᑕᐅᑉ ᐅᓪᓗᖓᓂ ᐊᒻᒪ ᐃᖅᑲᐅᒪᓐᓇᒥ ᐊᒻᒪ ᓄᓇᓕᖕᓂ 

ᖃᓄᐃᓕᐅᖅᑎᑦᑎᔪᖃᖅᑎᓪᓗᒍ ᐃᓚᒋᔭᐅᖏᓐᓇᖃᑦᑕᖅᐳᓯ ᑕᑯᑎᑦᑎᓇᓱᒃᖢᓯ ᑲᓇᑕᒥᐅᑕᐅᓪᓗᑕ 

ᐅᐱᒍᓱᖕᓂᑦᑎᓐᓂ ᖁᕕᐊᓱᖃᑕᐅᒃᑲᓐᓂᖁᔨᓪᓗᓯᓗ ᐅᑭᐅᖅᑕᖅᑐᒥ ᐃᓕᖅᑯᓯᑦᑎᓐᓂ 

ᐊᔾᔨᒋᔭᐅᙱᑦᑐᒥ.   

 

ᖃᐅᔨᒪᑦᑎᐊᖅᑐᖓ ᐅᖃᕌᖓᒪ ᐃᓕᔅᓯᓐᓂᒃ ᐅᐱᒍᓱᑦᑎᐊᕐᓂᕋᖅᖢᖓ ᐱᔪᒃᓯᑦᑎᐊᕐᓂᔅᓯᓐᓂᓗ 

ᐊᓯᒃᑲᑦᑕᐅᖅ ᑕᐃᒪᓐᓇ ᐃᒃᐱᒋᔭᖃᖃᑦᑕᕐᒥᔪᑦ ᓄᓇᓕᑦᑎᓐᓄᑦ ᓄᓇᕘᒧᓪᓗ. 

 

ᖁᐊᓇ. 

ᖃᐅᔨᓴᕐᓗᒍ ᓴᖅᑭᑎᑕᐅᓂᐊᓕᖅᐸᑦ 


